
sínum goymslum og tann vøra, 
sum regluliga kemur til landið. 
Haraftrat eru stórar goymslur 
kring landið, sum eisini eru 
fullar at góðum matvørum, 
um ein verulig matvørukreppa 
skuldi tikið seg um, sum henda 
kreppan, vit nú síggja, slett ikki 
er.

Stjórin vísir á, at P/F Poul 
Michelsen Heilsøla altíð er 
tryggjað langt fram í tíðina, 
tá ræður um tær veitingar, 
sum fyritøkan hevur kring um 
landið.

- Eg vil tískil mæla fólk til at 

taka tað róligt og slappa ordiliga 
av, meðan tey hava frí - heldur 
enn at renna í handlarnar at 
leggja vørur inn undir seg, tí 
tað gevur slett onga meining, 
soleiðis sum støðan er.

Gunnar Mohr vísir á, at fyri
tøkan hjá teimum fær fleiri 
trailarar av frystivørum heim 
um vikuna, og í hvørjum trailara 
eru eini 20-26 tons av vørum.

- Hetta eru matvørur, sum 
hava eitt haldbari, sum er 
millum ein mánaða og 18 mánað
ir. Tað, sum kanska kundi hent, 
um okkurt broytist, er, at onkur 

møguliga noyðist at velja eina 
frysta kotolett heldur enn eina 
feska - ella eitt annað slag av 
frikadellum enn tað, tey vanliga 
plaga at keypa. Men, tað kann 
ikki gerast hin stóri trupulleikin, 
heldur stjórin í P/F Poul Michel
sen Heilsølu fyri.

Taka seljarar heim
Gunnar Mohr sigur, at heilsølan 
hevur seks sølufólk, sum hvørja 
viku koyra kring landið at selja, 
men hesir seljarar fara í staðin at 
sita við telefonina í nakrar dag
ar og fara tískil ikki fysiskt út til 
viðskiftafólkini.

- Hetta er bæði fyri at verja 
viðskiftafólk og starvsfólk, og 
vit vilja gjarna gera okkara til 
at minka um smittuvandan. 

Stjórin vísir á, at heilsølan 
kortini koyrir vørur út sum 
vant, og tað fara tey eisini at gera 
ta komandi tíðina.

- Tá vit koyra út um landið, 
eru vit ofta so tíðliga, at handl
arnir eru stongdir, og ofta 
koyrir bilførarin vøruna bara 
beint inn á vørugoymsluna 
hjá viðskiftafeløgum. Soleiðis 
er ofta lítið samband millum 
tann, sum koyrir og kundan. Í 
miðstaðarøkinum verður vøran 
gjarna koyrd út, sum dagurin 
gongur, sigur Gunnar Mohr.

At enda heitir stjórin í P/F 
Poul Michelsen Heilsølu enn 
einaferð á fólk um ikki at leypa 
fram av, men heldur at fara til 
handils sum vanligt, tí tað er 
eingin orsøk til annað.

- Hetta er avgjørt eingin mat
vørukreppa, og tískil eiga vit øll 
at keypa inn, soleiðis sum vit 
plaga, leggur hann aftrat.

Føroyar eru ein 
sera stórur mat­
kovi í mun til tað 
fólk, sum her býr


